
IT-TRIBUNAL GHAL TALBIET ZGHAR

Gudikatur
AVV. JULIANA SCERRI FERRANTE

Seduta tat-Tlieta, 26 ta’ Settembru 2023

Talba numru 330/2021SFJ

ESTEA LIMITED (C74300) vs. JOSEPH CAMILLERI (412756M)

It-Tribunal:

Ra |-Avviz tat-Talba pprezentat fit-12 ta’ Novembru 2021 li permezz tieghu s-socjeta attri¢i talbet li I-
konvenut ikun ikkundannat ihallasha s-somma ta’ elfejn u disa’ mitt Ewro (€2,900) bhala I-bilan¢ rimanenti
minn prezz ta’ k¢ina mibjugha u kkonsenjata lilu, kif ukoll ikkundannat ihallasha I-ispejjez tal-ittra uffi¢jali
datata 16 ta’ Marzu 2021 u l-ispejjez tal-mandat ta’ sekwestru numru 561/2020;

Ra r-risposta tal-konvenut ipprezentata fI-20 ta’ Dicembru 2021 |i permezz taghha ressaq is-segwenti
eccezzjonijiet:

llli I-prezz miftiehem ghall-k¢ina kien ta’ erbat elef u tlett mitt Ewro (€4,300) u mhux kif indikat fl-
Awviz tat-Talba;

lli kienet is-socjeta attrici li biddlet il-prezz ghall-istess k¢ina, bil-konsegwenza li I-konvenut talabha
thassar il-kuntratt u tirrifondilu d-depozitu ta’ elfejn Ewro (€2,000) mhallsin minnu;

llli s-socjeta attrici abbuzivament u illegalment irrifjutat li tirrifondilu d-depozitu, anzi insistiet Ii d-
depozitu ghandu jintilef, u ghalhekk il-konvenut ma kellux ghazla hlief li jkompli bl-ordni abbazi tal-
prezz superjuri kif insistiet is-socjeta attrici;

llli wara I-konsenja tal-kéina, il-konvenut kien dispost ihallas il-bilan¢ originarjament miftiehem
(jigifieri dak ta’ €2,300) izda s-socjeta attrici rrifjutat dan il-hlas;

llli ghalhekk, il-konvenut ma hallasx dan il-bilan¢;

llli ghalhekk, il-konvenut m’'ghandux ibati I-ispejjez ta’ din I-azzjoni u lanqas tal-atti gudizzjarji
msemmija;

Sema’ ix-xhieda kollha, qara d-dokumentazzjoni kollha ipprezentata u ra li I-kawza thalliet ghas-sentenza
ghas-26 ta’ Settembru 2023.

Konsiderazzjonijiet tat-Tribunal

Jirrizulta mill-atti li ghalkemm is-soc¢jeta attri¢i ged titlob hlas ta’ €2,900, il-konvenut jagbel u sahansitra
eccepixxa li huwa jaghraf li ghandu jaghti lis-socjeta attri¢i s-somma ta’ €2,300. Ghalhekk, fil-verita, hija s-
somma ta’ €600 bejn dawk iz-zewg ¢ifri li I-partijiet mhumiex jagblu dwarha.

Jirrizulta wkoll mill-atti — u dan gieghed jinghad sabiex jinghata sfond — li I-konvenut ma riedx il-kéejjen
ghall-uzu tieghu, izda sabiex ikunu nstallati fxi appartamenti li huwa kien bena. Fil-fatt, saret pjena
referenza ghall-fatt li almenu wahda mill-kéejjen kienet ser tkun installata fappartament li nxtara minn ¢ertu
Nicole Borg, u li I-istess Nicole Borg u missierha, Charlie Borg, kienu marru flimkien mal-konvenut fix-
showroom tas-socjeta attri¢i. Sfortunatament, ghalkemm jidher li Nicole Borg u Charlie Borg kienu xhieda
okulari rigward dak li sehh u li ntgal fix-showroom, hadd minnhom ma tressaq sabiex jixhed u b’hekk jixhet
aktar dawl fuq il-kwistjoni.

Kemm fir-risposta, kif ukoll fid-depozizzjoni tieghu, il-konvenut sahaq li huwa kien lest ihallas lis-socjeta
attrici l-ammont ta’ €2,300. Madankollu, it-Tribunal assolutament ma jistax jifhem ghaliex dan I-ammont ma
giex iddepozitat tant I-awtorita tal-Qorti permezz ta’ ¢edola ta’ depozitu. ll-konvenut ma jistax jinsisti li huwa
dispost li jhallas lis-socjeta attri¢i l-ammont ta’ €2,300 meta huwa naqas kompletament li jaghmel uzu mill-
mezzi li tipprovdi I-ligi, ¢ioé ¢-¢edola ta’ depozitu. Ghalhekk, kemme-il darba t-Tribunal jikkundanna lill-
konvenut ihallas lis-socjeta attrici l-ammont relattiv, il-konvenut ¢ertament ghandu jbati proporzjon
korrispondenti tal-ispejjez.

Bl-ammissjoni tal-konvenut, it-talbiet tas-socjeta attri¢i certament jimmeritaw li jkunu milqugha almenu sal-
ammont ta’ €2,300. Jifdal ghalhekk li t-Tribunal jezamina jekk I-ammont rimanenti ta’ €600 huwiex dovut
lis-socjeta attrici.

In ezami, iz-zewg persuni li s-socjeta attrici ressqet sabiex jixhdu kienu ferm xotti fdak li qalu. Huma
spjegaw li I-vertenza in litigju hija dwar zewg kéejjen u li fil-fehma taghhom, il-konvenut huwa debitur tas-
socjeta attri¢i fllammont u ghar-ragunijiet indikati fl-Avviz tat-Talba. Kien biss fil-kontro-ezami (fol. 63 et
seq.) li Giordano Perucchini spjega li t-tibdiliet li ried il-konvenut kienu jirrigwardaw xi cupboards u kxaxen,
u per konsegwenza, il-prezz ghola. Perucchini kien ferm insistenti li |-konvenut gie nfurmat Ii I-
modifikazzjonijiet li huwa ried kienu ser igibu maghhom tibdil fil-prezz. Madankollu, ghalkemm Gaspare
Oddo u Giordano Perucchini galu li I-prezz kien ghola minhabba diversi a¢¢essoriji li ried il-konvenut, huma
gatt ma spjegaw ezattament x’kienu dawn l-a¢¢essoriji li minhabba fihom ghola I-prezz. Inoltre, ghalkemm
huma pprezentaw diversi invoices, ipprezentawhom bhala mazz dokumenti u ma ndenjawx ruhhom
jispjegawhom wahda wahda.

Min-naha tieghu, il-konvenut Joseph Camilleri spjega li darba fost I-ohrajn, meta kien ghadu qged jistenna |-
konsenja tal-kéejjen, Gaspare Oddo talbu jmur sax-showroom biex jitkellmu. Camilleri ha mieghu lil Nicole
Borg u lil missierha Charlie Borg. Camilleri gal li Oddo spjegalu li I-prezz kien ser joghla minhabba xi gnub
tal-kcejjen. Essenzjalment, huwa spjega li meta kienu ged jintaghzlu I-kcejjen, kellha ssir ghazla dwar jekk
it-tarf kienx ser ikun cupboard jew serje ta’ xkafef. L-ghazla kienet li wahda mill-kéejjen kienet ser tispic¢a
b’cupboard u |-ohra kienet ser tispic¢a b’serje ta’ tlett xkafef, izda skont il-konvenut, dawn iz-zewg options
kellhom l-istess prezz. Meta Camilleri ra li Oddo baqa’ jinsisti fuq iz-zieda fil-prezz, ried iholl il-kuntratt u
jinghata d-depozitu lura, izda Oddo rrifjuta. Huwa mbaghad qal li Oddo sfurzah jiffirma dokument, liema
dokument qatt ma gie pprezentat fl-atti ta’ din il-kawza.

Gaspare Oddo u Giordano Perucchini essenzjalment qalu li I-prezz tela’ minhabba diversi ac¢essoriji li
ordna I|-konvenut. Madankollu, ma pprovdewx lista ta’ dawn I|-a¢¢essoriji li skonthom, ghollew il-prezz.
Mizjud ma’ dan, I-Avviz tat-Talba jorbot il-pretensjonijiet tas-socjeta attri¢i mal-invoice numru 1490, li giet
ipprezentata u tinsab a fol. 20 tal-atti processwali. Din I-invoice hija datata 19 ta’ Dicembru 2020 u huwa
minnu li tindika I-ammont ta’ €4,900 bhala total, li minnhom kienu diga thallsu €2,000. Sfortunatament, fix-

xhieda tieghu, il-konvenut ma ghamel ebda referenza ghal dan id-dokument, li donnu jxejjen dak li jghid hu.
ll-konvenut ma jallegax, perezempju, li dik l-invoice hija zbaljata jew li giet issuperata minn invoice aktar
ricenti.

Min-naha |-ohra, ghalkemm is-soéjeta attrici torbot il-kawza mal-invoice numru 1490 u mbaghad id-dirigenti
tas-socjeta attrici jinsistu li I-prezz ghola minhabba |-ac¢essorji zejda li I-konvenut ried, din l-istess invoice
numru 1490 ma ssemmi assolutament ebda acc¢essoriji, izda torbot I-ammont shih (¢ioe €4,900) bhala |-
ammont dovut ghall-kéina minghajr a¢¢essoriji. Fil-fehma tat-Tribunal, dan il-fatt idghajjef it-tezi tas-socjeta
attrici konsiderevolment.

Decide

Ghaldagstant, wara li sema’ x-xhieda, ra d-dokumenti esebiti, u sema’ I-patrtijiet jittrattaw, it-Tribunal jaqta’
u jiddeciedi din I-azzjoni billi:

i. Fid-dawl tal-konsiderazzjonijiet hawn fuq maghmula, kif ukoll fid-dawl tal-ammissjoni parzjali
tal-konvenut u |-fatt li m’hemmx prova li huwa qatt ipprezenta ¢edola ta’ depozitu, jilga’ t-talbiet
tas-socjeta attrici limitatament ghall-ammont ta’ elfejn u tlett mitt Ewro (€2,300) u jikkundanna
lill-konvenut ihallas dan l-ammont lis-soc¢jeta attrici, bl-imghax kalkulabbli b’rata mhux oghla
mir-rata massima permessa skont il-ligi u dekorribbli mid-data tal-konsenja effettiva tal-kcina
relattiva (stante li I-bilan¢ kien dovut mal-konsenja);

ii. Jichad it-talba tas-socjeta attrici ghall-hlas tal-ispejjez tal-ittra uffi¢jali relattiva u ghall-hlas tal-
ispejjez konnessi mal-mandat ta’ sekwestru ladarba ma giet ipprezentata ebda prova tal-
ezistenza tal-istess atti gudizzjariji.

Billi t-Tribunal laga’ t-talbiet tas-socjeta attri¢i (inkwantu s-sorte) fil-proporzjon ta’ disgha u sebghin fil-mija
(79%), it-Tribunal gieghed jikkundanna lill-konvenut sabiex ihallas disgha u sebghin fil-mija (79%) tal-
ispejjez ta’ din il-kawza filwagqt li s-socjeta attrici ghandha thallas wiehed u ghoxrin fil-mija (21%) tal-ispejjez.

